
Tiček in tičica. 
(̂ Narodna iz Varaždinske okolice.} 

Tiček leti, tiček leti, 
Tičica za njim leti: 

„ Vzemi mene, vzemi mene, 
Drobni mali tiček ti.u 

„„Kaj bum s tobum, kaj bum s tobum, 
Drobna mala tičica? 

Ma je hrana, nia je hrana 
Drobni mali črveki, 

Me je pitje, me je pitje 
Mutna kolomijica; 

Ma je hiža, ma je hiža 
Drobno malo trnjiče; 

Kaj bum s tobum, kaj bum s tobum 
Drobna mala tičica ?uu 

„ Vzemi mene, vzemi mene, 
Drobni mali tiček ti: 

Tva, bu hrana, ma bu hrana 
Drobni mali črveki; 

Tve bu pitje, me bu pitje 
Mutna kolomijica; 

Tva bu hiža, ma bu hiža 
Drobno malo trnjiče, 

Tve bu srce, me bu srce 
Samo jedno srčece.tt 

„„Hodi k meni, hodi k meni, 
Drobna mala tičica ! u u 

Zapisal M. Kračmanov. 


